
ADDENDA AO CONVENIO INTERADMINISTRATIVO DE COOPERACIÓN ENTRE A DEPUTACIÓN DE LUGO E O
CONCELLO  DE  LUGO  PARA  A  EXECUCIÓN  DOS  FINS  COMÚNS  CONSISTENTES  EN  COOPERAR  NA
“SUBMINISTRACIÓN DUNHA ESTRUTURA MODULAR QUE CONFORME UNHAS PISCINAS FLOTANTES PARA O
SEU USO EN FUTURA ÁREA DE BAÑO MUNICIPAL EN AS SAAMASAS” ANO 2022

 [APROBADO POR ACORDO DA XUNTA DE GOBERNO DE DATA 24 DE NOVEMBRO DE 2023]

En Lugo, (asinada dixitalmente na data que consta no pé de páxina)

REUNIDOS

Dunha parte, don José Tomé Roca, Presidente da Deputación Provincial de Lugo, con N.I.F. P-2700000I e sede
social en Lugo, rúa San Marcos 8, 27001 actuando en nome e representación da citada entidade, segundo
dispón o artigo 34 b) da Lei 7/85, reguladora das Bases de Réxime Local.

E doutra dona Lara Méndez López,, Alcaldesa do Concello de Lugo, con  N.I.F P27028O00J, e sede social en
Lugo, Praza Maior, 1, 27001, actuando en nome e representación da citada entidade,segundo dispón o artigo
21.b) b) da Lei 7/85, reguladora das Bases de Réxime Local.  

Ante don José Antonio Mourelle Cillero, como Secretario Xeral da Deputación Provincial de Lugo, en exercicio
das funcións que lle son propias de acordo coa normativa de aplicación.

Ambas as partes recoñécense mutuamente capacidade  xurídica  e representación necesaria para obrigarse
nos termos da presente addenda e a tal efecto,

MANIFESTAN

PRIMEIRO:  A  Xunta de Goberno,  en sesión ordinaria  celebrada o  18 de febreiro  de 2022,  acordou,  por
unanimidade dos seus asistentes, prestar aprobación á seguinte proposta:

“(...)

Quinto:  Aprobar  o  texto  do  CONVENIO  INTERADMINISTRATIVO  DE  COOPERACIÓN  ENTRE  A
DEPUTACIÓN DE LUGO E O CONCELLO DE LUGO PARA A EXECUCIÓN DOS FINS COMÚNS CONSISTENTES
EN  COOPERAR  NA  “SUBMINISTRACIÓN  DUNHA  ESTRUTURA  MODULAR  QUE  CONFORME  UNHAS
PISCINAS FLOTANTES PARA O SEU USO EN FUTURA ÁREA DE BAÑO MUNICIPAL EN AS SAAMASAS” ANO
2022, por importe total de 379.149,93 €. 

Sexto:  Aprobar o gasto, en concepto de achega económica, por parte da Deputación, por importe de
303.319,94  €  para  o  financiamento  dos  fins  e  actuacións  contempladas  no  CONVENIO
INTERADMINISTRATIVO DE COOPERACIÓN ENTRE A DEPUTACIÓN DE LUGO E O CONCELLO DE LUGO
PARA A EXECUCIÓN DOS FINS COMÚNS CONSISTENTES EN COOPERAR NA “SUBMINISTRACIÓN DUNHA
ESTRUTURA MODULAR QUE CONFORME UNHAS PISCINAS FLOTANTES PARA O SEU USO EN FUTURA
ÁREA  DE  BAÑO  MUNICIPAL  EN  AS  SAAMASAS” ANO  2022,  con  cargo  a  aplicación  orzamentaria
9420.76200 do vixente orzamento xeral”.

SEGUNDO: O Convenio interadministrativo de cooperación entre a Deputación de Lugo e o Concello de Lugo
para a execución dos fins comúns consistentes en cooperar na “subministración dunha estrutura modular que
conforme unhas piscinas flotantes para o seu uso en futura área de baño municipal en As Saamasas” ano
2022, formalizouse o 3 de marzo de 2022.

TERCEIRO:  Dona Lara Méndez López, en nome e representación do Concello de Lugo, remitiu:

1



IV7WVSXMJ5OT3D5M5UYHA3ZT4A Fecha y Hora 18/12/2023 10:30:30

Normativa Este documento incorpora firma electrónica reconocida de acuerdo a la ley 6/2020, de 11 de noviembre, reguladora de
determinados aspectos de los servicios electrónicos de confianza.

Firmado por LARA MENDEZ LOPEZ

Firmado por JOSE TOME ROCA (Presidente Da Deputación de Lugo)

Firmado por JOSE ANTONIO MOURELLE CILLERO

Url de verificación https://etramite.deputacionlugo.org/verifirma-
lugo/code/IV7WVSXMJ5OT3D5M5UYHA3ZT4A Página 2/6

                                                             

1. En data 30 de outubro de 2023 (2023/PES_03/022674), escrito no que se solicita autorización para destinar
os remanentes  derivados da licitación das actuacións comprometidas no citado convenio  (que ascenden a
74.229,93 €) ao financiamento das seguintes actuacións:

- Subministro e instalación de vestiarios: Importe: 43.988,95 €.

- Subministro de mobiliario urbano (hamacas): Importe: 10.769,00 €

- Subministro de mobiliario urbano (mesas de descanso):Importe: 6.171,00 €

- Subministro de Elementos de seguridade: Importe: 18.140,99 €

TOTAL: 79.069,94 € 

2. En data 20 de novembro de 2023  (2023/PES_03/024524) escrito  no que se solicita a modificación do
obxecto do convenio pola imposibilidade de establecer a futura área de baño municipal en As Saamasas
(dado que non teñen a  autorización da  Dirección Xeral  de  Conservación da  Natureza).  Instan a  que no
obxecto soamente conste “subministración dunha estrutura modular que conforme unhas piscinas flotantes
para o seu uso en futura área de baño municipal” ano 2022.

En virtude do sinalado anteriormente, todos os representantes, recoñécense a capacidade xurídica suficiente
e  subscriben,  en  nome  das  entidades  ás  que  representan,  a  presente  addenda  ao  convenio
interadministrativo  de  cooperación,  guiados  exclusivamente  por  consideracións  de  interese  público,  de
conformidade coas seguintes: 

CLÁUSULAS

PRIMEIRA.- As partes acordan modificar as seguintes cláusulas:

O Título do convenio
A cláusula primeira, Obxecto
A cláusula terceira. Obrigas e compromisos das partes.
A cláusula cuarta, Réxime económico 

As cales quedarían redactadas no seguinte senso:

- O TÍTULO do convenio:

“CONVENIO INTERADMINISTRATIVO DE COOPERACIÓN ENTRE A DEPUTACIÓN DE LUGO E O CONCELLO DE
LUGO PARA A EXECUCIÓN DOS FINS COMÚNS CONSISTENTES EN COOPERAR NA “SUBMINISTRACIÓN DUNHA
ESTRUTURA MODULAR QUE CONFORME UNHAS PISCINAS FLOTANTES PARA O SEU USO EN FUTURA ÁREA DE
BAÑO MUNICIPAL” ANO 2022”

-  A CLÁUSULA PRIMEIRA.- Obxecto-

“Este Convenio ten por obxecto establecer as bases de cooperación entre a Deputación de Lugo e o Concello
de Lugo, en exercicio das súas competencias, para a execución das actuacións que se detallan a continuación: 

ACTUACIÓNS

- Subministro dunha estrutura modular que conforme unhas piscinas flotantes para o
seu uso en futura area de baño municipal.

             

             304.920,00 €

- Subministro e instalación de vestiarios.

- Subministro de mobiliario urbano (hamacas).

- Subministro de mobiliario urbano (mesas de descanso).

- Subministro de Elementos de seguridade.

               

              79.069,94 €

IMPORTE TOTAL 383.989,94 €

Para  acadar  este  obxectivo  compartido,  ambas  administracións  comprométense  a  realizar  as  seguintes
achegas económicas:

ACHEGA DEPUTACIÓN ACHEGA CONCELLO

303.319,94 € 80.670,00 €
TOTAL: 383.989,94 € 

As achegas efectuaranse nos termos establecidos na cláusula cuarta.

Ambas  administracións  comprométense  a  realizar  as  tramitacións  xurídico  administrativas  que  resulten
necesarias  para acadar o fin común, prestándose mutuamente a cooperación requirida.”

-  A CLÁUSULA TERCEIRA.- Obrigas e compromisos das partes.

“3.1. Deputación Provincial de Lugo

En  cumprimento  do  presente  convenio  interadministrativo  de  cooperación,  a  Deputación  Provincial
comprométese ao seguinte:

1. Efectuar  a achega económica prevista na cláusula cuarta.

2. Difundir a cooperación de ambas entidades no formato máis adecuado (cartel ou dixital, banners ou
semellantes), facilitadas e/ ou elaboradas polo Gabinete de Comunicación da Deputación.

3. En caso de producirse baixas na licitación ou na execución, reducir a cantidade estipulada para o
financiamento comprometido pola Deputación de Lugo, ou previa solicitude do Concello de Lugo,
autorizar a aplicación dos remanentes producidos na licitación ou execución noutra actuación, que
deberá  ter  a  mesma  finalidade  e  respecto  da  que  deberá  achegarse  proxecto  das  actuacións
pretendidas.

3.2. O Concello de Lugo:

En cumprimento do presente convenio de cooperación, o Concello de Lugo, comprométese ao seguinte:

1. Licitar os investimentos con suxeición ao establecido na Lei 9/2017, do 8 de novembro, de Contratos
do  Sector  Público,  como  órgano  de  contratación,  soportando,  no  seu  caso,  os  tributos  que  se
apliquen.

2. Achegar,  para a execución do convenio,  a cantidade de 80.670,00 € (aos que se imputarás os
gastos de instalación dos subministros obxecto do convenio) e o importe que reste e sexa necesario
para dar cumprimento ao fin común perseguido e á súa correcta execución.

3. Autorizar cantas inspeccións e comprobacións determínense pola Deputación Provincial de Lugo.

4. Convidar  á  representación  institucional  da  Deputación  de  Lugo  aos  actos  oficiais,  recepción  e
calquera outros relacionados coas actividades obxecto deste convenio.

5. Difundir a colaboración prestada polo ente provincial, a través da inclusión do logotipo do mesmo no
baleirado das  placas.  Devandito  logotipo seralle  facilitado polo  Gabinete  de Comunicación desta
Deputación.

6. Prestar colaboración en todas aquelas actuacións para as cales fora requirido o Concello, co obxecto
ultimo de lograr o fin do presente convenio. 

7. Facilitar  a  información  requirida  para  desenvolver  a  publicidade  institucional  referente  a  este
convenio  de cooperación, o  seu obxecto  e fin.

8. Executar o subministro dunha estrutura modular que conforme unhas piscinas flotantes para o seu
uso en futura area de baño municipal na data límite do 30 de setembro de 2023.

Executar  o subministro e instalación de vestiarios, de mobiliario urbano (hamacas), de mobiliario
urbano (mesas de descanso) e de elementos de seguridade na data límite do 30 de novembro de
2023.

9. Achegar  os  proxectos  técnicos  e,  no  seu  caso,  memorias  técnicas  necesarias  segundo  proceda
legalmente.

10. Encargarse da dirección de obra e dirección de execución e coordinación de seguridade e saúde nas
actuacións do presente convenio que o requiran legalmente.

11.  Aportar  tódolos  terreos  precisos,  e  procurar  os  permisos  e  autorizacións  para  a  súa  correcta
execución.

12. Recibir o subministro, mantelo e dar o servizo á veciñanza.

13. Ser titular e responsable da posta en uso e mantemento do resultado da cooperación.”

-  A CLÁUSULA TERCEIRA- Réxime económico.

“A) ACHEGAS:

 1.- Achega da Deputación:

A  Deputación  de  Lugo  efectuará  unha  achega  de  303.319,94  €  con  cargo  á  aplicación  orzamentaria
9420.76200 do Orzamento Xeral da Deputación de Lugo da anualidade 2022 para afrontar os gastos que se
deriven da execución deste convenio e o cumprimento dos seus fins de acordo coa actuación que figura na
cláusula primeira-

                 2.-Achega do Concello:

O Concello de Lugo aportará 80.670,00 € e o importe que reste e resulte necesario para dar cumprimento ao
fin perseguido e a súa axeitada execución.

B) TITULARIDADE DO RESULTADO DA COOPERACIÓN  :

O concello de Lugo será titular do resultado da cooperación, coa obriga de dedicar a mesma ao fin
pretendido coa sinatura deste convenio.

C) XUSTIFICACIÓN DA ACHEGA ECONÓMICA.  

O Concello de Lugo, achegará, como data límite do 30 de outubro de 2023 –  para o subministro dunha

estrutura modular que conforme unhas piscinas flotantes para o seu uso en futura area de baño municipal-

e como data límite do 30 de novembro 2023 – para o subministro e instalación de vestiarios, de mobiliario

urbano (hamacas), de mobiliario urbano (mesas de descanso) e de elementos de seguridade-  á Deputación

de Lugo unha conta xustificativa, que terá o seguinte contido:

- Memoria de actuacións das actividades realizadas.

- Memoria económica xustificativa do custo das actividades obxecto deste convenio, que conterá:

1. Relación clasificada de gastos da actividade obxecto deste convenio, con identificación do acredor e
do documento, o seu importe, a data de emisión e a data pagamento.

2. Certificación expedida polo Interventor ou o Secretario do custo da actividade desenvolta, indicando
os  importes  do  financiamento,  acreditando  que  a  relación  dos  gastos  da  actividade  atópase
executado, as obrigas recoñecidas ou liquidadas polo órgano competente e pagadas.

3. Certificación expedida Interventor ou o Secretario de que a actuación foi realizada na súa totalidade
co cumprimento das condicións estipuladas neste convenio.

- Actas de recepción dos subministros

- Declaración responsable emitida polo representante do concello de Lugo, indicando que a entidade asumiu o
custo do “Imposto sobre o valor engadido (IVE)”, por non ter a posibilidade de compensalo ou recuperalo. Ou
ben, indicando que o concello non asume o custo do IVE por ter a posibilidade de compensalo ou recuperalo

- Declaración responsable do representante do Concello na que se faga constar que se atopa ao corrente no
cumprimento das súas obrigas tributarias e fronte á seguridade social.

- Declaración das subvencións ou axudas obtidas doutras administracións públicas ou entidades públicas ou
privadas para o mesmo obxecto contemplado neste convenio de cooperación, con indicación do seu importe e
procedencia  ou,  no  seu  caso,  declaración  de  non  ter  outras  subvencións  ou  axudas  obtidas  doutras
administracións  públicas  ou  entidades  públicas  ou  privadas  para  o  mesmo  obxecto  contemplado  neste
convenio de cooperación.

- Declaración responsable na que se faga constar que o Concello de Lugo non é debedor por resolución de
procedencia de reintegro, é dicir, que non ten pendente de ingreso no Tesouro Público ningunha reclamación
de débeda derivada dunha resolución de reintegro de axuda pública.

- Declaración responsable, emitida polo representante do Concello de Lugo, na que se faga constar que a
actividade realizada foi obxecto de cooperación coa Deputación Provincial de Lugo e que este extremo se
inseriu na publicidade de tódalas actuacións e nos soportes que se utilizaron na execución da actividade
obxecto deste convenio.

- Documento emitido pola entidade bancaria, no que se indique o número da conta na que se procederá, no
seu caso, ao abono do gasto xustificado. 

Unha  vez  aprobada  a  conta  xustificativa  polo  Organismo  Provincial,  este  procederá  ao  aboamento  da
cantidade que resulte fiscalizada favorablemente”.

SEGUNDA.  As  cláusulas  restantes  do  convenio  de  referencia,  en  tanto  non  queden  afectadas  por  esta
addenda, permanecerán invariables.

Ambas partes acordan incorporar ao convenio, subscrito con data 3 de marzo de 2022, esta addenda a cal se
rexerá polas condicións estipuladas no convenio do que trae causa, formando parte integrante do mesmo.

E en proba de conformidade cos termos expostos, as partes comparecentes asinan a presenta addenda do
que como secretario dou fe.

O PRESIDENTE, Asinado: José Tomé Roca
A ALCALDESA DO CONCELLO DE LUGO, Asinado: Lara Méndez López
O SECRETARIO XERAL, Asinado, José Antonio Mourelle Cillero

